
Sapta 13

 I Go Long 

Olgeta 

Hap Graun 



Ol brata, 
Bikpela i bin i kisim 
taim bilong rausim 

sin bilong yumi, 
olsem na yumi tu 

bai i kisim taim long 
nem bilong em. No 

ken kirap nogut long 
dispela ol hevi yumi 

wok long kisim.Jisas i bin tok olsem, 
“Sapos wanpela man i laik 
kamap disaipel bilong mi, 
orait, em i mas kisim diwai 
kros bilong em na bihainim 

mi.” Sampela bilong yumi bai i 
karim diwai kros na hangamap 

long en tu, na yumi mas 
redi long mekim dispela 
samting. Sam 22 i tok...

Ol hetman bilong Ju 
i wok long painim ol 
kristen long kilim 
ol, olsem na ol i 

save bung hait long 
ritim rait bilong 
God na singsing.



Ai! God 
helpim 
mipela! 
Em Sol!

No ken ranawe. Mipela i 
kam long pinisim dispela giaman 
lotu yupela i wok long bihainim. 
Yupela i wok long givim baksait 
long lotu bilong ol papa bilong 
yumi. Yupela i mas tokaut klia 

olsem yupela i no inap bihainim 
Krais moa o yupela bai i dai! 

Holim dispela 
hetman bilong ol. Yumi 
bai yusim em long soim 
ol wanem samting bai i 

kamap long ol.



Planti man i save 
kam na tok olsem ol 
i stap Mesaia. Bilong 

wanem na yupela i ting 
olsem wanpela kapenta 

husat i bin i dai pinis em i 
stap Mesaia trutru?

Bikpela 
Jisas em i stap 
laip. Em tasol i 

bin wokim olgeta 
samting long 
skai na graun.

Yu strong 
long mekim 
dispela tok, 

a? Orait, kisim 
meri bilong 

em tu!



Nogat! 
Larim meri 
bilong mi! 

Aaaa!

Metyu 16:24; Aposel 8:3



Go 
joinim ol wan 
lotu bilong yu!

Ol 
brata, 

yumi save 
pinis olsem 
dispela kain 
samting inap 
kamap taim 

yumi bihainim 
Krais. 



Em 
dispela Farasi, Sol, 
husat i wok long 
bagarapim yumi.

Sol 
em i pulap 

olgeta long 
pasin bilong 
bel nogut.

Yes, yumi mas 
beten long Sol inap 
long God i ken kolim 

bel bilong em na mekim 
em luksave long tok 

tru.  

No ken lus tingting 
olsem sampela 

bilong yumi i gat 
wankain bel bipo.



Sol, i luk 
olsem yu bin kalabusim 
o kilim olgeta lain long 
Jerusalem husat i save 

bihainim Jisas.

Nogat ya, taim 
yumi save kilim ol, planti 
moa i save bihainim ol. Na 

tu, planti i bin ranawe long 
Jerusalem na go long ol 
arapela hap. Ol haus lotu 

bilong ol Ju long Damaskas 
i pulap wantaim ol.



Sol i ting olsem em gutpela wok bilong 
em long sapotim lotu bilong em na 

pinisim olgeta arapela kain lotu. Tasol 
em i birua moa long ol disaipel bilong 
Jisas, long wanem, ol i gat bel isi na 

amamas we em i no save long en.

Orait, mi bai 
givim ol pas long 
yu we i givim tok 

oraitlong yu bringim 
ol i kam bek kalabus 

long hia.

Em nau. 
Mi bai go 
wantu.



Sol i pundaun long 
graun na guria olgeta.

Taim em stap long rot i go 
long Damaskas, wanpela 

bikpela lait i kam long heven 
i winim lait bilong san, na 

wanpela nek i toktok:

Sol, Sol, 
bilong wanem 
na yu wok long 
bagarapim mi?



Bikpela, yu 
husat tru?

Mi stap Jisas 
husat yu wok long 

bagarapim.  

Kirap, na go 
long siti, na mi 

bai tokim yu long 
wanem samting 
yu mas mekim.

Bikpela, 
yu laik bai 
mi mekim 
wanem?

Aposel 9:1-6



Yu harim 
dispela 
nek tu? Yes, 

tasol 
mi no 

klia long 
toktok 
bilong 

em.

Em 
mas nek 
bilong 
God!

Mi tu no 
harim klia. Em 
i olsem klaut 

i pairap.

Helpim mi! Mi 
aipas ya. Plis, 
bringim mi i go 

long siti.



Nem bilong mi 
Ananaias. Bikpela i bin 

kam long mi long driman 
na tokim mi long kam 

painim yu.

Mi aipas, 
ya.



Jisas i 
tokim mi long 

kam inap long ai 
bilong yu i ken 
op gen na yu 
ken kisim Holi 

Spirit.



Ai bilong mi 
op gen! Trutru 

Jisas em i Pikinini 
Man bilong 

God.



Sol i bung wantaim 
ol disaipel long 

Damaskas.

God i senisim 
nem bilong Sol 

i kamap Pol.

Man, ai bilong mi bin pas 
long sait bilong spirit tu. 

Olgeta rait long tok bilong 
God i tokaut klia long Jisas 
em i stap Krais, Pikinini man 
bilong God. Mi bai bihainim 
Jisas nau wantaim olgeta 

strong bilong mi. Aposel 9:7-19



Nau Pol em i gat 
nupela wok long 

mekim. Em i no laik 
kilim ol Kristen moa, 
nogat, em i laik givim 
laip bilong em long 

soim ol manmeri 
olsem Jisas em i 

stap Krais na tokim 
ol strong long ol i 
mas bilip long em.

Mi save long 
wanem as yupela 
i no laik bilip. Mi 

tu bin i stap olsem 
bipo. Tasol nau mi 

tokim yu trutru 
olsem Jisas bilong 

Nasaret em i bin 
inapim olgeta tok 

profet bilong 
bipo we i tokaut 

long Krais.

Tasol 
nambawan samting 

we i soim olsem em i 
stap Pikinini bilong God 
em taim God i kirapim 

em bek long i dai.



Yu wanem kain 
longlong man? Olsem 

wanem Mesaia inap larim 
ol birua bilong em i 

kilim em i dai?

Em i stap 
Pikinini Sipsip 

bilong God long 
rausim olgeta 

sin bilong 
dispela graun.



Long dispela taim 
God i stat long 
wok wantaim ol 
autsait lain tu. 
I gat wanpela 

soldia bilong Rom 
husat i save beten 
oltaim long God.

God Bikpela, mi 
save olsem yu wanpela 

God tasol i stap na yu bin 
wokim olgeta man. Lotu 

bilong ol lain bilong mi em 
i pulap long samting nogut 
na i no save givim bel isi. 
Plis, soim mi long rot 
bilong yu inap long mi 

ken bihainim.



Ai! Yu husat? 
Yu bin kam 
long we?

God i bin harim 
pinis ol beten bilong yu 

na i bin salim mi i kam. Salim 
sampela man i go long Jopa, 

long haus bilong wanpela 
man, nem bilong em Saimon, 
we i stap arere long wara. 

Long dispela ples askim long 
wanpela man nem bilong em 

Pita, na em bai i kam na 
tokim yu long tok tru 

bilong God.



Pita, bosman bilong mipela, Konilias, 
em wanpela man bilong lotu long God. Em 

gutpela man. Em i save beten oltaim na givim planti 
mani long ol rabisman. Wanpela ensel i kam long em 
na tokim em long salim mipela long painim yu inap 

yu ken givim sampela toktok long em.

Mi mas 
kam tokim em 

long Krais.

Yumi i 
mas i go 
hariap.

Kam insait na 
kaikai pastaim. 

Tumora long moning 
bai yumi go.



Konilias i bungim 
Pita long dua na 
pundaun long 
lek bilong em 
na lotuim em.

Sanap! Mi tu i 
stap wanpela 
man olsem yu.



Ol brata na 
poroman, harim 

dispela tok we Pita i 
bringim i kam long 

yumi!

Trutru mi luksave olsem God i no save 
tingim wanpela man i winim arapela. Em i bin salim 
pikinini bilong em Jisas Krais na mipela i bin lukim 

olgeta samting Jisas i bin mekim. Bihain, ol man nogut 
i bin kilim em na hangamapim em long diwai kros. Long 

namba tri de God i bin kirapim em bek long i dai na mipela i 
bin lukim em. Em i givim tok long mipela i mas tokaut long 

olgeta manmeri olsem God i bin makim em long stap 
Jas bilong olgeta na husat i bilip long nem bilong 

em bai God i lusim ol sin bilong ol.

Aposel 9:20-
22, 10:1-43



Konilias wantaim 
olgeta lain bilong em 

i bilipim tok bilong 
Pita na olgeta i kisim 
baptais dispela de.



Long de sabat Pol i go 
insait long haus lotu 

bilong ol Ju long Antiok 
na autim tok long ol.

God i bin makim 
ol papa bilong yumi, na 

long lain bilong Devit em i 
bin givim wanpela man bilong 
kisim bek yumi, em Jisas. Ol 
manmeri na hetman long 

Jerusalem i no save long tok 
bilong God na ol i bin inapim 
rait bilong God na kilim em 

na hangamapim em long 
diwai kros na putim em 

long matmat.



Tasol God i bin inapim 
promis em i mekim long 

ol papa taim em i kirapim bek 
Jisas long i dai long namba 
tri de.  Olsem na long Sam 2 
God i tok, “Yu stap pikinini 

man bilong mi, long 
dispela de mi bin kisim 

yu.”



Long narapela 
Sam God i tok olsem em i 

no inap larim dispela holi man 
bilong em long lukim bagarap. 

Jisas i dai, tasol bodi bilong em 
i no sting. Olgeta manmeri husat 

i bilip long wok bilong Jisas i 
save kamap stret olgeta -- em 

wanpela samting lo bilong 
Moses i no inap mekim.



Tok bilong 
God i kam pastaim 
long yupela tasol 
yupela i no amamas 

long kisim laip i stap 
gut oltaim oltaim. 

Olsem na mipela bai 
i go nau long ol 

autsait lain.

Yu mekim tok 
bilas tru! Jisas i 

stap pikinini i nogat 
papa. Mama bilong 
em i bel pinis taim 

em i marit!

Ol autsait 
lain? Ol i stap 
ol dok, ya. Ol 
i no inap kisim 

samting wantaim 
ol Ju.

Sam 2:7, 16:10; Aposel 10:47, 13:14-47



Harim, rait i stap 
pinis, Mi bin putim yu 

long stap wanpela lait 
long ol autsait lain 

na long stap kisim bek 
bilong olgeta hap 

graun.

Gutpela 
mipela stonim 

yu long dispela 
kain tok yu 

mekim.



Planti manmeri i no 
Ju i bilipim gutnius 
bilong Jisas Krais 
na wokabaut long 

marimari bilong God.

Liptimapim 
nem bilong 

God! Kisim bek 
bilong em i kam 
pinis long ol 
autsait lain!

Pol, 
mi laik 
kisim 

baptais!

Plis, 
soim 

mipela 
sampela 

tok profet 
moa we 

Jisas i bin 
inapim.

Taim Pol i klia 
olsem ol lain 
Ju i bikhet yet 

long kisim Krais, 
em i stat long 

go long ol 
autsait lain na 
autim gutnius 
bilong God.



Ol Ju i belhat nogut tru na rausim Pol tupela 
Banabas long siti. Ol i tokim ol strong olsem 
ol bai i kilim ol sapos ol i kam bek. Olsem na 
Pol tupela Banabas i go long Esia na bringim 

gutnius bilong God long dispela hap.

Banabas, 
sapos mi 

pundaun yu no 
ken helpim mi. 

Ran tasol.



Long taun Listra, ol 
Ju i stonim Pol na em 
i dai. Ol i karim bodi 

bilong em na tromwe 
autsait long siti.

Bikpela, lusim 
sin bilong ol. Ol 

i bin kilim wokman 
bilong yu, Pol.

Aposel 14:1-19



Tasol God i wokim 
wanpela mirakel 
na kirapim Pol 
bek long i dai.

Pol, 
mi ting yu 
bin i dai 
pinis!

I no yet. God i soim mi 
olsem mi bai karim planti hevi 

long nem bilong em. Wok bilong 
yumi i no pinis yet. Kam, yumi mas 

i go bek insait long siti.



Long Filipai, ol hetman i 
paitim Pol wantaim Sailas 

na tromwe ol long 
kalabus. Ol i kisim taim 

tru, tasol ol i strongim 
bel bilong ol wantaim 
ol song na liptimapim 
nem bilong Bikpela.

Bikpela, yu 
tasol inap kisim 
olgeta glori na 
ona na biknem...



aaaahhh! 
Bikpela 

strongim 
mi!



Long ol yia bihain, 
Pol i kisim taim 

long nem bilong 
Jisas. Tasol em 
i strong long 
autim tok yet.

Aaaap!

Aposel 14:20, 16:23-25; 2 Korin 11:24-25



Planti taim ol stilman 
i bagarapim em.

Tasol em i 
bihainim tok 
bilong God 
na go autim 

tok long 
olgeta hap.

Wanpela taim em i trip 
long solwara wanpela 
de na wanpela nait bipo 

long narapela sip i 
lukim em na helpim em.

Taim Pol i go raun long 
autim tok, tripela taim 
sip em i kalap long en 
i kapsait na go daun.



Pol i kisim taim long sik, kol, tuhat, hangre, 
na olgeta kainkain hevi na traim taim em 

i raun na autim gutnius bilong Jisas.

bikpela, 
plis, oraitim 
bodi bilong 
mi inap long 
mi ken i go 

na autim tok 
long dispela 

siti i stap 
klostu.



Pol i autim tok long ol haiden 
long ol stetiu na ol giaman god 
bilong ol na tokim ol long i dai 
na kirap bek bilong Jisas Krais.

Gutpela yupela i 
bin givim baksait long ol 
giaman god bilong yupela 

na tanim i go long God. God 
i bin mekim yupela i kamap 
stretpela taim yupela i bin 
bilip long wok bilong Jisas 

Krais. Nau yupela i stap 
bodi bilong em na lain 
manmeri bilong God.

Amen! 
Liptimapim nem 

bilong God!



Taim ol manmeri i tanim bel bilong 
ol i go long God, ol i lusim olgeta 
stetiu wantaim ol sanguma pasin 
bilong ol. Wanpela nait ol i bung 

na wokim bikpela paia na kukim 
olgeta sanguma buk bilong ol.

Dispela 
samting i no 
bin givim bel 
isi long mi.

Aposel 19:19; 1 Korin 10:14, 12:12-13, 18; 2 
Korin 11:25-27; Galesia 2:16; Efesas 2:19



Jisas i bin tokim ol disaipel 
bilong em, “Nau bai ol i givim 

yupela long kisim hevi, na ol bai 
kilim yupela i dai. Na olgeta kantri 
bai birua tru long yupela bilong 

tingim nem bilong Mi. Na nau 
bai bel bilong planti i bagarap, 
na wanpela bai givim narapela i 
go long han bilong birua, na ol 
bai birua tru, wanpela i go long 

narapela. Na planti giaman profet 
bai kirap na giamanim planti.”

Papa, plis 
lusim rong 

bilong ol long 
samting ol i 
mekim long 

mipela.



Gutnius bilong Jisas Krais i go 
long olgeta hap bilong kingdom 

bilong Rom. Ol disaipel na ol 
manmeri husat i bin stap wantaim 

Jisas i stat long lapun nau. 
Long dispela taim ol Rom i stat 
long painim na kilim ol kristen. 

Sapos ol kristen i no givim 
baksait long nem bilong Krais, 
orait, ol Rom i save bringim ol 
long ai bilong ol manmeri na 

larim ol laion i kaikaim ol.

Bikpela 
Jisas, kisim spirit 

bilong mi!



GGRRRR!GGRRRR!

Aiiiii!Aiiiii!



Metyu 24:9-11

Sampela taim ol soldia bilong 
Rom i save kilim ol kristen 
wantaim bainet. Ol manmeri 

husat i lukim dispela samting 
i kirap nogut tru, long 

wanem, ol kristen i no save 
pret long i dai na ol i no 
givim baksait long Krais.

NOGAT!

Jeson, mi bai 
lukim yu long 

paradais.



Bipo long em 
i dai, Jisas i 

bin mekim tok 
profet long 

tempel:

40-pela yia bihain, long yia 70, ol 
Rom i kam na bagarapim siti bilong 
Jerusalem wantaim tempel. Taim 
ol i kukim insait bilong tempel 

wantaim paia, dispela gol i 
karamapim ol hap diwai i kamap 
hat tumas na i ran olsem wara 
i go daun insait namel long ol 
ston bilong as bilong tempel. 

Taim paia i dai ol Rom i laik kisim 
dispela gol, tasol ol i mas 

rausim olgeta ston inap long ol 
i ken go daun long ol as ston 
na kisim dispela gol. Dispela em 
inapim tok profet bilong Jisas.

Yupela i 
lukim dispela 

tempel? Mi tokim 
yupela tru olsem 
ol bai i bagarapim 

em olgeta na i 
no gat wanpela 
ston bai i sanap 

antap long 
arapela.



Ol Ju husat i no i dai long dispela 
taim i ranawe i go long ol arapela 

kantri -- na nau yet planti 
tumbuna bilong ol i stap yet 

long olgeta hap bilong graun.

Ol Kristen Ju i ranawe tu na 
autim gutnius bilong Jisas Krais 
long olgeta hap ol i go long en

Yumi bai i 
go long haus 
bilong brata 

bilong mi 
long Siria.



Wanem hap ol i ranawe 
long en i gat ol Kristen 

i stap pinis husat i 
amamas long helpim ol.

Mipela 
i no gat 
kandre 

long hia.

No ken wari. 
Mipela i harim long 
samting nogut ol i 
mekim long yupela 
long Jerusalem. 
Kam, yupela i ken 

slip hia.

Metyu 24:2; Luk 19:43-44



Ol aposel bilong Jisas i autim tok bilong kirap 
bek bilong Jisas Krais i go inap long i dai bilong 

ol. Olgeta i dai long han bilong birua bilong 
ol, tasol ol i no givim baksait long Bikpela.

Sampela, ol Rom 
i hangamapim 

long diwai kros.
Sampela arapela 
ol i rausim bel 

bilong ol taim ol 
i stap laip yet na 
bihain katim ol 
long ol haphap.



Ol i rausim het 
bilong sampela.

Sampela ol 
i stonim 

ol na kilim 
ol i dai

Ol arapela 
ol i givim 
long ol 
wel abus 

long 
kaikaim ol.



Pita, ol i 
hangamapim em 
het i go daun.

Sampela ol i 
boilim long wel.

Olgeta i dai long bilip tru na ol 
i save olsem ol bai i kisim nupela 

bodi na gutpela ples bihain.

Mi go long 
gutpela ples nau. 

Mi beten long God i 
ken lusim wrong 
bilong yupela.

Bikpela, mi 
no gutpela man 
inap long i dai 

olsem yu.

Metyu 14:10; Jon 21:18-19; Hibru 11:36-37



60-pela yia bihain long 
Jisas i kirap bek long i dai, 

Aposel Jon tasol i stap. Em 
i go kalabus long wanpela 
ailan ol i kolim Patmos. 

Spirit bilong God i kisim Jon 
i go antap long heven na 

God i soim em long wanem 
samting bai i kamap bihain.  Jon, 

mi bai soim yu 
long ol samting bai 

i kamap bihain. Raitim 
ol dispela samting long 

wanpela buk na salim 
i go long sevenpela 

sois i stap long 
Esia.



Taim dispela taim i pinis, Jisas bai i kam 
bek gen na opim matmat bilong olgeta 
manmeri husat i bin bilip long em. Ol, 

wantaim ol bilip manmeri husat i stap laip 
yet, bai i go antap long bungim Jisas long 

skai na stap wantaim em oltaim oltaim.

Bihain, long pinis bilong ol 
de bilong dispela graun, 

God bai i salim taim nogut 
tru long dispela graun. Paia 

bai i pundaun long heven, 
wantaim ol arapela kain 

bagarap nogut, na klostu 
olgeta manmeri husat i stap 
long dispela graun bai i dai.



Wanpela man bai i kam na tok olsem em i stap 
man bilong kisim bek, na em bai i giamanim 
planti lain. Ol manmeri i mas soim olsem 
ol i aninit long em na kisim wanpela mak 
long han sut bilong ol o het bilong ol.

Ol husat i no wanbel long kisim dispela mak 
bai ol man i rausim het bilong ol. Ol manmeri 
husat i stap bek long dispela graun bai i go 
insait long bikpela hevi na taim nogut tru.

1 Tesalonaika 
4:14-17; 2 

Tesalonaika 2:3-
4; Revelesen 

1:9-11, 8:1-13, 9:15, 
13:15-18, 20:4



Em bai i kam 
wantaim 

olgeta glori 
na pawa 

bilong em na 
i no olsem 

wanpela man 
nau. Heven bai 
i op na em bai i 
sindaun antap 
long wanpela 
waitpela hos 
na kam daun 
long dispela 

graun.

Olsem rait i stap pinis, 
Jisas bai i kam bek gen 

long dispela graun 
long pinis bilong ol 

dispela samting.

Glori bilong em bai i lait tru 
olsem lait bilong san, na 
long het bilong em em bai 
i werim planti ol het king. 

Long han bilong em em bai i 
holim sevenpela sta na bainet 
bilong tok tru bai i kam autsait 

long maus bilong em.



Em bai kisim Seten na tromwe 
em long raunwara paia we em 
bai i kisim pen oltaim oltaim 

na i no inap traim ol manmeri 
moa. Jisas bai i kisim i dai tu na 
tromwe dispela las birua long 
raunwara paia. Bihain em bai i 
mekim nupela skai na graun.

God bai i bungim olgeta lain 
husat i bin bilip long pikinini man 
bilong em na givim ol laip i stap 
gut oltaim oltaim long dispela 
nupela graun. God bai i rausim 
olgeta aiwara long ai bilong 
ol na bai i no gat i dai, o hevi, 

o krai, o pen moa, long wanem, 
ol samting bilong bipo i pinis. 
Na Jisas bai i stap king antap 

long olgeta stretpela manmeri 
bilong em long dispela gutpela 

ples we i no gat sin o i dai.

Revelesen 1:16, 19:11-21, 20:10-15, 
21:1-4



Ol Kristen i bin 
autim dispela 

gutnius bilong 
Jisas Krais 

klostu 2000 yia 
nau. Yumi mas 
karim dispela 

toktok i go long 
olgeta hap graun 
inap long olgeta 

kantri na lain 
manmeri i harim.



I gat wanpela 
Godtasol i 

stap na em i gat 
wanpela pikinini 
man tasol. I gat 
wanpela bilip tru 
tasol na wanpela 

buk holi. I gat 
wanpela rot tasol 

i go long heven 
taim yumi i dai. 
Jisas em i stap 
dispela rot, tok 

tru, na as bilong 
laip. Planti lain 

manmeri i bin bilip 
long em pinis.



Gutnius bilong Krais em i narakain 
long olgeta arapela kain lotu, 
long wanem, em i no save go 
na pretim ol manmeri long 
joinim em. Em i no tokim ol 

long wok ol i mas mekim long 
baim heven, nogat, em i tokim 
ol long wok Jisas i bin mekim 
pinis long baim rot bilong ol. 
Long tude, planti lain manmeri 

long olgeta hap graun i bin bilip 
pinis na amamas long God i bin 
lusim sin bilong ol na givim ol 
laip i stap gut oltaim oltaim.

Tasol 2000 yia i kam i go 
pinis taim Jisas i bin kirap bek 
long i dai, na i gat sampela 
lain manmeri husat i no bin 
harim dispela gutnius yet. 
Husat bai i go na tokim ol?

Jon 3:16, 14:6; 
1 Korin 8:6

